
COMUNU DE SERRAMANNA

Una famìllia de mandronis
Ddoi fiat una borta una famìllia de mandronis ca non

s’incrubant nimancu a ndi boddiri unu fustigu de terra, a

cumentzai de su babbu fintzas a su prus piticu, e candu

papant, papant totus in una sartània, non po non tenni

pratus, ma po sa mandronia de is fèminas de sciacuai is

pratus e po custu non sciacuant nimancu sa sartània.

Una noti a s’acabu de sa cena nisciunus boliat apicai sa

satània a su muru, ma in s’interis a su babbu ddi benit

una bidea e narat:

“Fadeus ca chini fueddat depit apicai sa satània”.

Intzandus, de cussu momentu totus s’acugurrant a sa

muda, comenti chi non nci fessit nemus.

Aici fiat passau giai tempus meda e s’acostat s’ora de si

crocai e totinduna intendint unu stragatzu de passus in

pratza.

Intzandus su meri de domu, scarèsciu ca teniat su molenti

a foras de sa stadda, scapu in sa pratzixedda, timendi ca

fessit genti e scarèsciu de sa règula de sa sartània

tzèrriat:

“Chini est?” e sùbitu totus is àterus pentzaendi a sa

sartània, tzèrriant totus a una boxi:”Apica sa sartània!”

Apustis bessint a castiai in pratza e no agatant prus su

molenti in nisciunu logu. Custa est sa paga de su

mandroni

